ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԱՄՆ ՄԶԳ ՄԻՋԵՎ 2013Թ. ՍԵՊՏԵՄԲԵՐԻ 28-ԻՆ ԿՆՔՎԱԾ ԹԻՎ AAG-111-G-13-001  ՕԺԱՆԴԱԿՈՒԹՅԱՆ ՀԱՄԱՁԱՅՆԱԳՐԻ ՆԵՐՔՈ ԻՐԱԿԱՆԱՑՎՈՂ <<ՕԺԱՆԴԱԿՈՒԹՅՈՒՆ ՀԱՅԱՍՏԱՆԻ ՀԱԿԱԿՈՌՈՒՊՑԻՈՆ ՌԱԶՄԱՎԱՐՈՒԹՅԱՆ ԻՐԱԿԱՆԱՑՄԱՆԸ ԾՐԱԳՐԻ ՎԵՐԱԲԵՐՅԱԼ >> ՀԱՄԱՁԱՅՆԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

ՀՀ կառավարությունը 2014թ. ապրիլի 10-ին ընդունել է <<Հանրային կառավարման համակարգում կոռուպցիայի դեմ պայքարի հայեցակարգը>>: 2015թ. սեպտեմբերի 25-ի  1141 – Ն որոշմամբ ՀՀ կառավարությունն ընդունել է ՀՀ հակակոռուպցիոն ռազմավարությունն ու հակակոռուպցիոն միջոցառումների ծրագիրը, որում ամրագրվել են 4 գերակա ոլորտներում իրականացվելիք հիմնական միջոցառումները, նշանակվել են այդ միջոցառնումների համար պատասխանատու մարմինները և սահմանվել միջոցառումների իրականացման հստակ ժամկետներ:

2014թ. հոկտեմբերի 28-ին ՀՀ կառավարության աշխատակազմում <<ՀՀ հակակոռուպցիոն ռազմավարության և ինստիտուցիոնալ համակարգերի քննարկման վերաբերյալ>> օրակարգով տեղի է ունեցել հանդիպում դոնորների հետ, որի շրջանակներում ԱՄՆ ՄԶԳ-ն ( USAID ) հայտնել է պատրաստակամություն՝ տրամադրել ֆինանսական օժանդակություն՝ Հայաստանի Հանրապետության 2015-2018թթ հակակոռուպցիոն ռազմավարությունն իրականացնելու համար:
 2015թ. հուլիս 28-ին տեղի է ունեցել Կոռուպցիայի դեմ պայքարի խորհրդի առաջին նիստը, որտեղ հավանություն է տրվել ԱՄՆ ՄԶԳ-ի հետ կնքվելիք համաձայնագրի և դրան կից փաստաթղթերի նախնական տարբերակներին:  Օժանդակություն Հայաստանի հակակոռուպցիոն ռազմավարության իրականացմանը (ՕՀՀՌԻ) ծրագիրը (Ծրագիր) նպատակ ունի օժանդակություն տրամադրել  ՀՀ Կառավարությանը՝ իրականացնելու 2015-2018թթ. Հայաստանի Հանրապետության հակակոռուպցիոն ռազմավարությունը: Համաձայնագրով նախատեսվում  է ՀՀ կառավարության աշխատակազմին  տրամադրել մինչև 750.000 դոլարի ֆինանսական օժանդակություն՝ փորձագիտական հանձնախումբ ձևավորելու և տեխնիկական կարողություններ ձեռք բերելու համար: Ծրագիրը ՀՀ Կառավարության Հակակոռուպցիոն ծրագրերի մոնիթորինգի բաժնին հնարավորություն կտա ուղղակիորեն ձեռք բերել բարձր մակարդակի միջազգային և/կամ տեղական տեխնիկական օժանդակություն՝ ճանապարհային քարտեզի ստեղծման և հակակոռուպցիոն ռազմավարության գործարկման համար կրթության, պետական եկամուտների (հարկային և մաքսային ոլորտներ), առողջապահության և քաղաքացիներին տրամադրվող ոստիկանական ծառայությունների գերակա ոլորտներում:
